
గోతరుణీబాలకులఁ బట్టి వధియించు

       సంచితపాపప్రచారమతులు

అన్నార్థ మేయింటి కరుదెంచునతిథులఁ

       బూజింపనొల్లనిపుణ్యరహితు

లాత్మకౌటిల్యసంగతులైనవారు

శల్యభేదనదద్రుకశ్వాసకాస

తాపహిక్కాగ్నిశూలచిత్త భ్రమాది

బహువిధానేకహృద్రోగసహితు లనఘ!

	ఉ.	
చేరి యభక్ష్యభక్షణము చేసినవారలు భక్తచోరకుల్

మీఱి యసత్పరిగ్రహసమేతులు దుష్టపరాన్నవాంఛితుల్

కూరిమి నన్యకాంతలను గోరెడుసంతతపాపయుక్తులున్

ధారుణిఁ గుక్షిరోగపరితప్తులు చూడఁగ నెల్లకాలమున్.

	క.	
నారదవినుమతి గోప్యము

నేరుపు దలకొనఁగ నీకు నేమించెద ని

ట్లారోగములకు నౌషధ

మారయఁ దులసీసమేతహరిపదజలముల్.

	క.	
కలిదోషంబులఁ జెఱచును

బలురోగచయంబు నణఁచుఁ బాపఘ్నము ని

శ్చలపుణ్యంబుల నొసఁగును

దెలియఁగ శ్రీవిష్ణుపాదతీర్థము తనయా!

	మ.	
నరు లజ్ఞాననిమోహితాత్ము లగుచున్ నారాయణాంఘ్రిద్వయ

స్థిరసద్భక్తిఁ బత్యజించి తనయశ్రీకామినీమత్తులై

పరదైవంబుల వేడ్కతోఁ గొలిచి తత్ప్రాంతంబునం గాలకిం

కరదండాహుతులై మునుంగుదురు సంఘాతంబునన్ భూసురా!

	క.	
పదిలంబుగ లక్ష్మీపతి

పదములు దలపంగ నేర్చు భాగ్యోన్నతు లా

పదలం బొందక చనుదురు

ముదమున వైకుంఠనగరమునకును దనయా!

		 ఈ పేజీలో చివరి మార్పు 17 మే 2021న 23:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

